
AD\806114MT.doc PE431.010v02-00

MT Magħquda fid-diversità MT

PARLAMENT EWROPEW 2009 - 2014

Kumitat għad-Drittijiet tan-Nisa u l-Ugwaljanza bejn is-Sessi

2009/2103(INI)

24.2.2010

OPINJONI
tal-Kumitat għad-Drittijiet tan-Nisa u l-Ugwaljanza bejn is-Sessi

għall-Kumitat għall-Ambjent, is-Saħħa Pubblika u s-Sikurezza tal-Ikel

dwar il-komunikazzjoni tal-Kummissjoni dwar Azzjoni Kontra l-Kanċer: 
Sħubija Ewropea
(2009/2103(INI))

Rapporteur: Britta Thomsen



PE431.010v02-00 2/6 AD\806114MT.doc

MT

PA_NonLeg



AD\806114MT.doc 3/6 PE431.010v02-00

MT

SUĠĠERIMENTI

Il-Kumitat għad-Drittijiet tan-Nisa u l-Ugwaljanza bejn is-Sessi jistieden lill-Kumitat għall-
Ambjent, is-Saħħa Pubblika u s-Sikurezza tal-Ikel, bħala l-kumitat responsabbli, biex 
jinkorpora s-suġġerimenti li ġejjin fil-mozzjoni għal riżoluzzjoni tiegħu:

– wara li kkunsidra l-Artikolu 168 tat-Trattat dwar il-Funzjonament tal-Unjoni Ewropea, 
dwar il-politiki tas-saħħa,

– wara li kkunsidra l-programm tas-saħħa pubblika 2007-2013, li jiffoka fuq il-mezzi u l-
metodi għat-trattament tal-problemi tas-saħħa,

– wara li kkunsidra r-raba’edizzjoni tal-linji gwida tal-Kummissjoni Ewropea għall-
assigurazzjoni tal-kwalità fl-iskrining u fid-dijanjosi tal-kanċer tas-sider1,

– wara li kkunsidra r-riżoluzzjonijiet tiegħu tal-10 ta’ April 2008 dwar il-ġlieda kontra l-
kanċer2 u tal-25 ta’ Ottubru 2006 dwar il-kanċer tas-sider3,

– wara li kkunsidra r-Rakkomandazzjoni tal-Kunsill tat-2 ta’ Diċembru 2003 dwar l-
Iskrining tal-Kanċer u l-konklużjonijiet tal-Kunsill tat-22 ta’ Mejju 2008 dwar it-tnaqqis 
tal-piż tal-marda tal-kanċer;

A. billi, skont l-Organizzazzjoni Dinjija tas-Saħħa, il-kanċer huwa waħda mill-kawżi ewlenin 
tal-mewt fid-dinja u jammonta għal madwar 13% tal-imwiet kollha fl-2004,

B. billi, skont l-annwarju tal-Eurostat għall-2006-2007, il-kanċer hu wieħed mill-kawżi 
ewlenija tal-mewt fl-UE-25, u joqtol aktar minn miljun ruħ fis-sena,

C. billi l-prevenzjoni u l-aċċess għal skrining u dijanjosi bikrin huma l-aktar prerekwiżiti 
importanti biex jiġi indirizzat il-piż tal-kanċer,

D. billi l-aktar tipi ta’ kanċer frekwenti jvarjaw bejn in-nisa u l-irġiel u n-nisa jintlaqtu l-aktar 
mill-kanċer tas-sider, tal-għonq tal-utru, tal-endometriju, tat-tubu fallopjan, tal-ovari u tal-
vaġina iżda sikwit ukoll mill-kanċer tal-istonku u tal-kolon; u billi l-inċidenza tal-kanċer 
tas-sider qiegħda tikber fost in-nisa f'ħafna pajjiżi Ewropej u qiegħda taffettwa wkoll in-
nisa żgħażagħ u billi kull sena 275,000 mara fl-UE jaqbadha l-kanċer tas-sider,

E. billi madwar 30% tal-każi ta’ kanċer jistgħu jiġu evitati u l-konsegwenzi tagħhom jonqsu 
jekk dawn jiġu skoperti u trattati fi stadju bikri u filwaqt li l-effikaċja tal-programmi 
nazzjonali tal-iskrininig għan-nisa jvarja u jiddependi mill-kopertura tal-popolazzjoni 
femminili, l-aċċessibilità għall-mammografija u l-kwalità tagħha, it-trattament u fatturi 
oħra, 

1 Il-linji gwida Ewropej għall-assigurazzjoni tal-kwalità fl-iskrining u fid-dijanjosi tal-kanċer tas-sider. Ir-Raba’ 
Edizzjoni, il-Kummissjoni Ewropea, id-Direttur Ġenerali għas-Saħħa u l-Protezzjoni tal-Konsumatur, 2006.
2 P6_TA(2008)0121
3 P6_TA(2006)0449

F. billi l-inċidenza tal-kanċer tal-għonq tal-utru (it-tieni tip ta’ kanċer l-aktar komuni fin-nisa 
wara l-kanċer tas-sider) tista’ tiġi evitata bi trattament xieraq bħat-tilqim profilattiku 
kontra l-vajrusis karċinoġeniċi,

G. billi hemm korrelazzjoni bejn il-prevalenza tal-kanċer u l-età u billi l-kanċer hu relatat 
mill-qrib max-xjuħija, u wkoll minħabba l-fatt li l-popolazzjoni qed tixjieħ, l-inċidenza 
tal-kanċer se tikber ukoll; billi din it-tendenza se tidher l-aktar fost in-nisa anzjani, 
minħabba li n-nisa għadhom bħala medja jgħixu ħajja itwal mill-irġiel, u billi għaldaqstant 
jeħtieġ jiġi żgurat li l-programmi ta' prevenzjoni u ta' sejbien bikri jkunu disponibbli mhux 
biss għan-nisa ta' mezza età iżda wkoll għan-nisa anzjani kif ukoll għal dawk l-aktar 
anzjani,

H. billi filwaqt li bħala medja s-saħħa taċ-ċittadini tal-UE tjiebet kostantement tul dawn l-
aħħar għaxar snin, għad jeżistu differenzi fis-saħħa bejn l-Istati Membri, b'mod partikolari 
bejn il-gruppi differenti tal-popolazzjoni u bejn l-irġiel u n-nisa,

I. billi l-inugwaljanza tas-saħħa għadha mifruxa fl-Unjoni Ewropea, u billi l-komunitajiet 
żvantaġġati – b'riżultat tal-aċċess limitat għar-riżorsi, għall-informazzjoni u għas-servizzi 
– jiffaċċaw riskji ikbar ta' problemi ta' saħħa minn dawk li għandhom pożizzjoni 
soċjoekonomika ogħla,

J. billi l-inċidenza ta' ċerti tipi ta' kanċer bħalma hu l-kanċer tal-għonq tal-utru hija ogħla 
sew f'ċerti popolazzjonijiet ta' migranti nisa, jeħtieġ li jkun żgurat li l-programmi ta' 
prevenzjoni u ta' sejbien bikri jkunu ffukati fuq dawn il-gruppi b'riskju għoli, u jkunu 
disponibbli għalihom,

K. billi r-riċerka turi li n-nisa minn ċerti Stati Membri kif ukoll in-nisa minn ċerti 
popolazzjonijiet ta' migranti jiġu mxekkla milli jipparteċipaw fi programmi ta' prevenzjoni 
u ta' sejbien bikri, minħabba pressjoni tat-twemmin u tal-preġudizzji kulturali u/jew 
reliġjużi tal-popolazzjoni, għaldaqstant jeħtieġ li jiġu żviluppati programmi effiċjenti biex 
dawn in-nisa jintlaħqu wkoll,

L. billi, għalkemm il-ġenerazzjoni l-ġdida ta' mediċini kontra l-kanċer u xi drabi anke l-aktar 
terapiji komuni kontra l-kanċer li jirrikjedu trattament regolari bħalissa huma għaljin 
ħafna, il-popolazzjonijiet f'riskju ta' faqar (b'mod partikolari n-nisa u l-immigranti 
illegali), għandhom jingħataw aċċess sħiħ u bi prezz li jintlaħaq għal dawn il-faċilitajiet,

M. billi l-irġiel, il-missirijiet u t-tfal jiġu effettwati wkoll mill-mard speċifikament femminili,

N. billi l-irġiel ukoll jaqbadhom il-kanċer, u billi l-prevenzjoni u t-trattament tal-kanċer fl-
irġiel jeħtieġ li jitkomplew ukoll,

1. Jikkunsidra li jeħtieġ li ssir aktar riċerka dwar il-konnessjoni bejn il-kanċer u l-ġeneru, u 
jeħtieġ li ssir ukoll riċerka speċifika u mhux frammentata dwar l-impatt tal-ambjent tax-
xogħol fuq it-tipi ta’ kanċer li jolqtu n-nisa, inkluża r-riċerka dwar l-effetti ta’ kimiċi 
dannużi u tat-tniġġis ambjentali, in-nutrizzjoni, l-istil ta’ ħajja, il-karatteristiċi ġenetiċi u l-
interazzjoni bejn dawn kollha;

2. Iqis li jeħtieġ li jkun hemm aktar kampanji ta' kuxjenza u ta' prevenzjoni, speċifikament 

dedikati għall-aktar tipi ta' kanċer li sikwit jolqtu n-nisa, sabiex iħeġġu u jiffaċilitaw l-
aċċess għal skrining u dijanjosi bikrin;

3. Jikkunsidra li l-implimentazzjoni sħiħa tal-linji gwida tal-Kummissjoni Ewropea għall-
assigurazzjoni tal-kwalità fl-iskrining u fid-dijanjosi tal-kanċer tas-sider mill-Istati 
Membri, b'koperazzjoni mal-Istati Membri, ma' korpi professjonali u ma' esperti oħra, hija 
prerekwiżit għat-tnaqqis tar-rati ta’ mwiet fl-UE u jenfasizza li għad hemm inugwaljanzi 
fl-inċidenza tal-kanċer, fir-rati ta’ mwiet u ta’ sopravivenza mill-kanċer fost l-Istati 
Membri; għalhekk jikkunsidra li jeħtieġ jiġu skambjati l-aħjar prattiki u li tissaħħaħ il-
kooperazzjoni rigward l-istrateġiji nazzjonali sabiex dawn l-inugwaljanzi jiġu indirizzati;

4. Iqis li l-ugwaljanza bejn is-sessi rigward l-aċċess għat-trattament tal-kanċer għandha tkun 
promossa mill-UE u mill-Istati Membri u jenfasizza li l-azzjoni għall-prevenzjoni tal-
kanċer għandha tqis it-tendenzi tal-kanċer tul iż-żmien, li huma ferm differenti skont il-
ġens, il-grupp ta' riskju u l-perjodu ta' żmien, fl-Ewropa tal-Lvant u tal-Punent;

5. Iqis li trid tiġi żviluppata r-riċerka biex wieħed ikun jista' jifhem kif l-aċċess mhux ġust 
għas-servizzi tas-saħħa tal-gruppi soċjoekonomiċi aktar baxxi jinfluwenza l-inċidenzi u l-
eżitu tal-każijiet ta' kanċer;

6. Iqis li huwa essenzjali li r-Rakkomandazzjoni tal-Kunsill 2003/878/KE dwar l-iskrining 
għall-kanċer tiġi riveduta sabiex tinkludi forom ġodda ta' kanċer u jiżdiedu tekniki ġodda 
għal dijanjosi bikrija;

7. Jilqa’ b’sodisfazzjon il-proposta tal-Kummissjoni dwar is-Sħubija Ewropea għall-Azzjoni 
kontra l-Kanċer għall-perjodu 2009-2013 u l-proposta biex jitnaqqas il-piż tal-marda tal-
kanċer billi jiġi introdott l-iskrining tal-kanċer tas-sider, tal-għonq tal-utru u tal-kolon għal 
mija fil-mija tal-popolazzjoni sal-2013 u jħeġġeġ lill-Istati Membri biex jimplimentaw 
bis-sħiħ dawn il-linji gwida;

8. Jitlob li jiġi allokat aktar finanzjament għall-programmi tal-politika reġjonali u tal-Fond 
Soċjali Ewropew biex in-nisa jiġu edukati u informati dwar il-protezzjoni mill-kanċer tas-
sider, u l-prevenzjoni tiegħu; 

9. Iqis li l-proċeduri u t-tekniki ta' sejbien bikri għandhom jiġu riċerkati aktar bir-reqqa qabel 
ma jiġu applikati b'mod mifrux, biex jiggarantixxu li l-użu u l-applikazzjoni tagħhom 
ikunu sikuri u bbażati fuq l-evidenza, u li għaldaqstant jeħtieġ li din ir-riċerka twassal għal 
rakkomandazzjonijiet u linji gwida ċari u bbażati fuq l-evidenza; 

10. Jistieden lill-Istati Membri biex jiżguraw li n-nisa u l-irġiel ikollhom aċċess mhux ristrett 
għal dijanjosi u trattament bikrija u ta' kwalità, indipendentement mill-oriġini, l-istatus 
soċjali u l-livell ta' edukazzjoni tagħhom;

11. Jilqa' b'sodisfazzjon id-dibattitu dwar il-kanċer li sar fil-parlamenti nazzjonali u fil-
Parlament Ewropew; iħeġġeġ lill-kumitati parlamentari kompetenti tiegħu u lill-
intergruppi rilevanti biex ikomplu jikkoperaw mill-qrib ma' rappreżentanti tal-
assoċjazzjonijiet rappreżentattivi involuti fil-ġlieda kontra l-kanċer fl-irġiel u fin-nisa.

